
O duque de Lemos levou á súa corte napo-

litana persoas con moi alta formación cultural, 

polo tanto con formación musical. Na prác-

tica diaria da música, moitas veces improvi-

sada, soarían cantigas e pezas instrumentais 

con variacións. Esta práctica non é difícil de 

imaxinar coñecendo un pouco da riqueza e 

orixinalidade da música popular de Galicia. 

A observación superfi cial e sinxela das obras 

dedicadas ao conde de Lemos podería contri-

buír a incrementar un patrimonio musical 

galego aceptado erroneamente como defi ni-

tivamente perdido. Ademais, sabemos que o 

vicerrei organizaba seráns musicais exempli-

fi cados polo precioso libriño de Girolamo de 

Montesardo titulado “I Lietti giorni di Napoli”, 

título que fai referencia directa a eses días 

ledos cheos de música que propiciou o duque 

de Sarria á cidade de Nápoles. 

O mesmo podería pasar con moitas compo-

sicións musicais relacionadas con persoeiros 

M. Trabaci: Fragmento de “La Morenigna, gallarda a catro”. Secondo libro de ricercati…dedicado 

tamén o D. Pedro Fernando de Castr, vicerrei de Nápoles. Nápoles 1615

Girolamo Montesardo: I lieti giorni di Napoli. 

Dedicado a Pedro Fernando de Castro, conde 

de Lemos, e vicerrei de Nápoles. Nápoles 1612

Revista Adra.indd   85Revista Adra.indd   85 29/4/08   15:33:2329/4/08   15:33:23



FERNANDO REYES FERRÒN 86 – ADRA 

importantes dentro e fora de Galicia. Moitos 

nobres e relixiosos galegos tiveron cargos polí-

ticos e relixiosos de importancia en Europa e 

América. Posiblemente nas músicas dedicadas 

a eles ou nas interpretadas polas súas capelas 

hai aínda tesouros da música galega por 

descubrir. Gaitas, folías, villancicos de nadal, 

aparecen con facilidade botando olladas a 

facsímiles ou edicións críticas. 

O Museo das Peregrinacións de 
Santiago e Resonet 

Itinerarios e as Músicas de Santiago 

Modelos de actuación cultural 
enfocados ao aproveitamento e difusión 
da música antiga 

O ano 1995 o Museo das peregrinacións 

de Santiago de Compostela inicia unha diná-

mica de colaboracións co grupo de música 

antiga Resonet que chega a concretarse no 

ano 2005 como o proxecto conxunto entre 

un museo e un grupo de investigadores e 

músicos especializados de maior impor-

tancia realizado en Galicia no que respecta á 

recuperación da música antiga e a súa incor-

poración á vida cultural. 

O proxecto “As Músicas de Santiago” 

está xa concretado en catro programas 

de concerto editados en CD que abarcan 

distintas épocas e enfoques relacionados 

coa temática da peregrinación a Santiago:

La Grande Chanson. Con músicas 

recollidas en distintas fontes documentais 

e cancioneiros populares, está estructurado 

en torno a cinco versións da Gran Canción 

dos peregrinos franceses.

Les Pellerines. Un proxecto creativo 

baseado nas coincidencias temáticas entre a 

peregrinación a Santiago e a peregrinación 

á illa de Citerea, evidenciadas por autores 

barrocos franceses como o pintor Watteau 

ou o músico François Couperin.

¡Santiago! Con músicas do renace-

mento europeo relacionadas directamente 

coa peregrinación cos seus símbolos ou con 

temáticas achegadas.

Il Pellegrino. Segue a viaxe por España, 

Portugal e Galicia que fi xo o príncipe de 

Florencia Cosme III de Médici e que foi rela-

tado por algúns dos seus acompañantes. A 

viaxe musical proposta fi naliza en Santiago, 

onde chegou en marzo de 1669.

Outros programas do proxecto As 

Músicas de Santiago xa están deseñados e 

algún deles interpretado en concerto, como 

o programa As cantigas do Camiño, con 

músicas de Afonso X, do Códice Calixtino e 

cantigas de trobadores galego-portugueses, 

estreado no festival internacional de teatro 

e música medieval de Elxe en novembro de 

2004.

O proxecto Itinerarios fundaméntase na 

creación de itinerarios musicais baseados 

en libros ou diarios de viaxes realizados por 

peregrinos a distintos lugares. O proxecto 

iníciase o ano 2003 coa publicación do 

CD Itinerarium, con músicas compostas 

por Fernando Reyes para a exposición De 

Fisterra a Xerusalén. Exeria e os primeiros 

peregrinos cristiáns. O segundo paso neste 

proxecto é o libro/CD Zarabanda para o 

Gran Duque no que se desenvolve outra 

visión diferente do itinerario da viaxe de 

Cosimo III de Médici a Santiago da presen-

tada no CD Il Pellegrino.

Os dous proxectos poderían ser un 

modelo de actuación a imitar por outros 

museos, pero máis ben son unha proposta 

adaptada ás fi nalidades de acción cultural 

e ás temáticas e contidos do Museo das 

Peregrinacións en concreto. Neste aspecto, 

cada museo, institución, concello, funda-

ción, asociación que teñan algo que ver coas 

culturas medieval, renacentista e barroca, 

podería desenvolver un proxecto adap-

tado ás súas dinámicas internas e aos seus 

obxectivos botando man das músicas desas 

épocas incluíndoas nas súas celebracións, 

publicacións, exposicións, etc.

A imaxe da música/ proxección da 
cultura de Galicia. A oportunidade 
histórica

Unha das realidades relativas á música 

antiga de Galicia é que moitas das poucas 

manifestacións nese ámbito están produ-

cidas, baixo unha falsa aparencia de profe-

sionalidade, por afeccionados sen forma-

ción que contan co apoio de fundacións e 

institucións públicas. A práctica da música 

por afeccionados é unha das bases máis 

importantes dunha sociedade, e ten que 

ter o apoio incondicional das institucións 

culturais. O fi n desa práctica é a diversión 

e enriquecemento cultural e persoal dos 

individuos que incorporan a música ás 

súas vidas; mais a creación, recreación e 

difusión da música antiga de Galicia ten 

que ser levada a cabo por profesionais que 

teñan un nivel moi alto de especialización. 

Só desta maneira a alma de Galicia poderá 

chegar dignamente aos oíntes. O esforzo 

en proporcionarlle ás músicas antigas de 

Galicia os recursos máis dignos pasa por 

repensar todas as accións que xa levan anos 

realizándose. As universidades galegas, as 

fundacións, asociacións e as administra-

cións culturais e educativas son axentes que 

xa teñen expresado con proxectos concretos 

un certo interese pola recuperación desa 

parte do patrimonio cultural de Galicia. As 

opcións presentadas non son válidas. Hoxe 

non hai unha soa iniciativa sólida depen-

dente e xerada por unha institución galega 

que poda cumprir as garantías que esixiría 

a recuperación e normalización da música 

antiga en Galicia. Tampouco hai nin un só 

centro de formación educativa específi ca 

nese ámbito que abrangue a maior e máis 

importante parte da producción musical de 

Galicia, nin bolsas que posibiliten ou apoien 

o desprazamento de estudantes a centros de 

formación.

Intelectuais, profesores e políticos poden 

implicarse máis aló da exquisita louvanza 

descritiva, sen escudarse nunha pouco 

convincente aceptación de ignorancia 

musical. Estas persoas teñen unha altísima 

capacidade de análise, síntese, estructu-

ración, infl uenza e a capacidade de sentir 

a música nos seus osos e no seu corazón, 

sensible como o de calquera ser humano. 

A oportunidade de mostrar, sentir recrear, 

reparar e evidenciar a alma de Galicia pasa 

por mostrar, sentir, reparar e evidenciar as 

súas músicas e para iso é necesaria a impli-

cación intelixente de todolos sectores da 

cultura, máis concretamente deses indivi-

duos que forman a parte de máis respon-

sabilidade desa comunidade cultural, polí-

tica e intelectual. Pode ser que exista unha 

sospeita de que as nosas músicas, no caso de 

ser tratadas coa dignidade que se merecen, 

transcendan ao que podemos controlar 

intelectual, organizativa e emocionalmente, 

pero isto non xustifi ca a parálise na que nos 

atopamos, máis ben obriga a saír dela con 

forza. 

Para fi nalizar, podemos facer noso o 

remate do precioso prólogo que o poeta 

da raza dedicou ao ilustre músico Faustino 

Santalices co motivo da publicación do seu 

tratado de zanfona. Por certo, ata hoxe a 

súa voz estaba perdida. Hoxe parece que 

un vento estraño nos devolve esas palabras 

para refl exionar e como el di, para facer 

o que temos que facer. Este segue a ser o 

camiño. 

Coido que este é o camiño. 

O que temos que faguer dito queda. 

Quénes o teñen que tomar de seu cárrego sabido é.

¿Perderáse no vento, como de cote, a miña voz?

Ramón Cabanillas. Prólogo a “La Zanfona” de 

Faustino Santalices. Lugo 1956

PEPE SENDÓN

Bitácora en dique seco 

(ou de como saír de xira sen paraugas)

nización dunha mesa de debate chamada 

‘Cultura e Poder’, nada menos. As conversas 

foron moi interesantes e constructivas na 

xornada do sábado. Lástima que a xornada 

do domingo deslucira a experiencia. Un 

dos erros da organización consistiu en 

reservar ese segundo día para presentar o 

que serían unhas (precipitadas) conclusións 

no seo dunha asemblea da organización 

convocante –Burla Negra– e iso foi unha 

mala decisión. Primeiro, porque non todas 

as persoas presentes compartían os presu-

postos desa organización –e non era tempo 

nin modo de iniciar en plena asemblea un 

novo debate–, e segundo, porque aquela 

especie de clausura forzada tronzou o que 

podía ser máis interesante do encontro: a 

continuidade no tempo dun proceso cons-

tructivo e aberto de debate. Mágoa. En todo 

caso, para quen estea interesado, o que alí se 

falou está parcialmente recollido en http://

burlanegra.vieiros.com/foronegro/index.

html e resultado de aqueles encontros foron 

outras interesantes iniciativas. Pero iso é 

auga de outro muíño.

O conto é que ás 9 de aquel domingo 

eu tiña a cabeza coma un bombo cando me 

reunín por fi n con Nazaret. A proposta en 

cuestión era a seguinte: ela ía pór a andar 

unha ofi cina de distribución de espectá-

O que ides ler a seguir son uns apunta-

mentos en forma de crónica ou bitácora que 

recollen as miñas impresións no decorrer 

dunha xira que fi xen (e aínda estou facendo) 

polas vilas de Galiza cun espectáculo para 

nenos, e que fun publicando na internet 

nos últimos meses. Mais antes de ir ao 

allo, quizáis sexa necesario entrar en ante-

cedentes e clarexar algunhas cousas. Ou 

mellor, contemos o conto desde o principio. 

Ou aínda mellor, desde antes do principio.

Nazaret chamoume un domingo. Quería 

quedar para proporme algo. Era urxente. 

Remataba o prazo. Urxente? Prazo? 

Vale quedamos ás 9 porque teño a tarde 

ocupada.

Aquela fi n de semana eu pasáraa reunido 

cunha morea de xente no Instituto Galego 

da Información. Autoconvocáramonos alí 

para unhas xornadas que baixo o sinistro 

título de Foro Negro habían de tratar dunha 

serie de temas que previamente foramos 

debullando nun foro de internet, e que bási-

camente viraban arredor da cultura, a polí-

tica cultural e a acción social na Galiza post-

Prestige. Organizadas con certa precipita-

ción e non pouca ambición no espectro de 

temas a discutir, moita xente consideramos 

importante participar e así, como quen non 

quere a cousa, vinme mergullado na orga-

culos e ofertábame a posibilidade de incluir 

no seu catálogo un espectáculo infantil do 

que faláramos algunhas veces, basado na 

obra multimedia, ‘O Labirinto dos Soños’. 

Vale, moi ben, podémolo pensar. Pero logo 

estaba aquela cousa do prazo que rema-

taba: se queríamos incluir o espectáculo 

nos circuitos ofi ciais de distribución (léase 

Deputación da Coruña e IGAEM Conse-

llería de Cultura) había que facelo naquela 

mesma semana. Así que non había moito 

que pensar. Ou arre ou xo.

Mentres conversabamos arredor duns 

viños, eu intentaba pór un pouco de orde 

dentro do meu bombo. Embarcábame na 

producción dun novo espectáculo ou non? 

Ía sacando bolas como se fose o bombo da 

lotería. Vindo como viña do Foro Negro, 

as primeiras bolas foron claramente nega-

tivas: o panorama cultural (e especialmente 

o das artes escénicas) non podía estar pior. 

As compañías de teatro e os grupos de 

música non paraban de se queixar. Moitos 

desaparecían ou intentaban agarrarse ao 

novo espellismo do audiovisual. Fragmen-

tábanse ou reducíanse os grupos. O apoio 

á cultura de base era mínimo e a política 

cultural optaba claramente pola cultura-

espectáculo-mausoleo con iniciativas coma 

o Xacobeo ou a faraónica Cidade da Cultura. 

Os circuitos ‘ofi ciais’, con máis dunha 

década de existencia, non conseguiran crear 

realmente unha escena nin un hábito de 

programación e asistencia e funcionaban 

de xeito irregular. Naqueles días post-Pres-

tige tíñase chegado incluso a casos de ostra-

cismo e censura sangrantes. O mundo da 

cultura vislumbraba con claridade que a 

súa sobrevivencia pasaba pola creación de 

circuitos de distribución alternativos. Desde 

a resposta social á catástrofe política do 

Prestige, grande parte do mundo da cultura 

pasara claramente a situarse fóra deses 

circuitos e a vencellar o seu traballo ao acti-

vismo socio-cultural. O panorama cultural, 

prácticamente secuestrado e xestionado 

desde instancias públicas altamente politi-

zadas, contaba ademáis coa complacencia 

dun funcionariado (léase programadores e 

técnicos de cultura) cómplices ou amorda-

zados e incapaces de iniciar vías de auto-

nomía e independencia nas súas iniciativas, 

coa complicidade duns medios de comuni-

cación –públicos ou privados– que teiman 

na súa ignoracia e desprezo dunha escena 

cultural propia e interesante e, aínda por 

riba, coa febleza –por non dicir inexis-

tencia– da industria cultural privada, subsi-

diaria do diñeiro público e postrada aos seus 

designios. Pouco máis ou menos, isto era o 

que dicían as bolas que me saían do bombo. 

Un panorama hostil no que apenas resistían 

a escena alternativa (salas e iniciativas con 

xa unha década de existencia que seguían 

a sobrevivir no gume da navalla, como se 

chegaran ao seu ‘teito competencial’, pero 

que sen dúbida saíran reforzadas dos anos 

de des-Prestixio) e a inefable pachanga 

galega, inmutábel, eterna.

Tiveron que pasar ben un par de viños 

máis para que saíse algunha bola posi-

tiva. Hai demanda, Pepe, hai demanda, 

insistía Nazaret ante a miña incredulidade. 

Demanda? pensaba o meu eu escéptico, 

intentando visualizar sen éxito ese termo 

mercantil dentro do panorama cultural 

galego. Ao fi nal, o seu optimismo foime 

vencendo. Será logo que hai lugar para 

unha peza infantil híbrida, sen monicre-

ques, nin pallasos, nin contacontos? Os 

amigos de Trigo Limpo levarono á escena 

en Portugal e saiulles ben. Só que aquel é 

outro país, claro. De facelo aquí, tería que 

ser de pequeno formato (obviamente, coma 

sempre) pois eu tería que asumir a produc-

ción. O ano anterior Nazaret xa insistira 

en pedir unha subvención á producción ao 

IGAEM que fora pertinentemente deses-

timada. O texto estaba prácticamente 

feito, tiña a idea da posta en escena perfi -

lada, contaba con xente que seguramente 

estaba disposta a embarcar, prometía ser 

un traballo divertido.Tería que ser algo 

pequeno, portátil, todos metidos nunha 

furgoneta e tira. Si, home, si, que eu iso 

véndocho seguro, teimaba Nazaret.

Foi entón cando comecei a lembrar 

aquelas xiras que facía con Chévere a 

principios dos 90. Era aquelo mesmo. E, 

lembrando, empezoume a roer a curiosi-

dade. Todas aquelas vilas, aqueles palcos, 

aquelas casas de cultura. Como estaría 

agora todo aquelo? Se a cousa pintaba 

tan mal en Compostela, como non estaría 

o resto? Daquela, cada función era unha 

batalla contra os elementos. Cambiaría 

algo? Cambiaríamos algo 15 anos despois? 

Cal sería a Galiza que iría encontrar agora? 

Entre a curiosidade, a saudade e o viño, 

acabei por decidirme. Veña logo, vai.

Nos meses que seguiron a aquela decisión 

e que adiquei a tempo parcial a por en pé a 

montaxe, tiven tempo abondo para arrepen-

tirme da miña decisión. Afortunadamente, 

a ‘demanda’ tardou un pouquiño en reac-

cionar e tiven tempo tamén para xuntar os 

aforros sufi cientes como para non naufragar 

antes da partida. O que pasara por alto na 

miña conversa con Nazaret –esa bola non 

saiu do bombo–, e que xa case esquecera, é 

que neste país os teatreiros non cobran polo 

seu traballo ata pasados unha chea de meses. 

No momento de remitir este texto aínda non 

cobrei moitas das actuacións das que falo 

na bitácora. Nese aspecto, pouco cambiou 

en 15 anos. Menos mal que estabamos 

avisados. Estamos curtidos. Polo resto, non 

hai queixa. Puxemos a pasta, argallamos, 

ensaiamos e estreamos. Vendemos bastante 

ben no 2004. Temos moitas actuacións máis 

neste 2005. A cousa non rende como para 

facer vida, pero a iso tamén estamos afeitos. 

Hai que diversifi car. Somos ben recibidos e 

felicitados. Os rapaces gustan do que ven e 

quero pensar que o agradecen. Listo. 

E eu que? Xa matei a miña curiosidade? 

Calmei a miña saudade? Como está agora 

a cousa? Buff. Moito habería que falar. A 

cousa está lonxe de estar ben. Hai sinais 

optimistas aquí e acolá, pero en xeral... ás 

veces un ten a impresión de que o traballo 

feito por toda unha xeración de xente 

adicada ao teatro, á música, ás artes itine-

rantes e en galego valeron pouco máis que 

nada. A sociedade cambiou moito nestes 15 

anos, mais o papel que a cultura xoga nela 

pouco cambiou ou aínda recuou. Supoño 

que todos temos a nosa parte de culpa pero, 

claramente, uns máis ca outros.

Mais non me vou pór agora a analisar, 

porque non é ese o propósito destas letras. 

Convídovos, simplemente, a que me acom-

pañedes nesta voltiña por Galiza en furgo-

neta.

31 de outubro de 2004
Os Trabalinguas estreamos unha 

versión escénica da obra multimedia ‘O 

Labirinto dos Soños’ no cine Elma da Pobra 

do Caramiñal o 21 de outubro de 2004. A 

amabilidade do departamento de cultura 

do concello da Pobra permitiunos dispor 

do cine Elma dous días antes da estrea. O 

vello cine estaba triste e con pingueiras. 

O palco no que traballamos ocupaba as 

primeiras fi las do antigo patio de butacas. 

Marcos lembrou as súas tardes de infancia 

naquel cine –e eu lembrei as miñas no 

cine de Rotaina, en Lira. Conectamos os 

proxectores de vídeo, apagamos as luces e 

empezamos a tocar e cantar. A sala escura 

devolvía unha acústica perfecta, ideal para 

traballar na intimidade. Ensaiamos de cara 

a unha platea baldeira, mais nas butacas 

do fondo, na escuridade das últimas fi las, 

seguro que aínda quedaba agachado algún 

rapaz dos anos 70.

A semana anterior á estrea estive-

ramos ultimando a montaxe no Centro 

Socio-Cultural ‘Aurelio Aguirre’ de Conxo 

(graciñas, Xulio). Alí foi onde tivemos as 

primeiras sensacións do que sería o espec-

táculo. Era a primeira vez que puñamos en 

escea o que xa tiñamos matinado moitas 

veces. Coa Psicofónica xa tiveramos oportu-

nidade de interpretar as cancións do Labi-

rinto dos Soños diante dos nenos. No 2003 

fi xeramos unha presentación na NASA, 

en colaboración co Dpto. de Educación do 

Concello de Santiago, que rematamos cun 

concerto. Comprobamos o ben que se pasa 

tocando xunto á rapazada. Logo, na carpa 

do País de Nunca Máis, no campo de fútbol 

de Lariño, voltamos a pasar a tarde cos 

miudos e a sensación de que pagaba a pena 

facer unha montaxe en condicións seguiu a 

medrar. Ao fi nal, o proxecto armouse con 

Marcos Teira, Xavier Olite e eu mesmo. 

Antes de chegar aos ensaios de Conxo, xa 

coa montaxe de vídeo realizada, estivemos a 

arranxar as músicas para trío no estudio de 

Xavier. Agora, na Pobra, o patio de butacas 

baldeiro, só coas sombras dos nenos que 

fomos, íase encher con 250 rapaces do 

século XXI.

Baixando de Santiago cara á ría na 

furgoneta con Armando, o noso tecnico 

ferrolán, fomos deixando atrás as néboas. 

Desde Taragoña vimos no espello do mar 

calmo de Rianxo un ceo limpo, azul e 

luminoso. O sol entraba entre as cortinas 

do Cine Elma xusto antes de chegar os 

rapaces, e o teito xa non pingaba. Adian-

tado á expedición, chegou un director de 

colexio enervado polos horarios do trans-

porte escolar inquirindo a duración exacta 

do espectáculo. Calmámolo. De alí a un 

pouco, os rapaces de dous colexios inva-

diron o cine, e nós preparámonos para 

comezar. O director enervado demandou 

silenzo... e arrancou a aventura.

Todo correu ben e lixeiro –quitando 

aquelas migalladas técnicas. Os 50 minutos 

pasaron coma un alento e remataron nunha 

grande ovación. Os nenos e as nenas paparon 

as aventuras de Ventura sen pestanexar, 

sobre todo os de diante, porque, felizmente, 

naquelas últimas fi las escuras volveran a 

revivir os máis atravesados. Seguían alí. 

Sempre seguirán alí canda nós.

A estrea fóra ás 12 da mañá. O día seguía 

pairando prácido sobre a ría da Arousa, así 

que fomos xantar á praia de Cabío. Arredor 

dunha caldeirada de raia aínda rimos un 

cacho lembrando as mellores xogadas da 

función. Mais pouco paramos, pois Marcos 

e Pepe tiñan que se reunir con Fran para 

un concerto de narf aquela mesma noite. O 

equipo quedou emprazado para o venres 29 

en Ordes.

1 de novembro de 2004
A casa de Cultura de Ordes está lonxe do 

encanto do cine Elma. Ten un palco amplo, 

pero co defecto de estar presidido por unha 

enorme pantalla de cine que non se pode 

mover. Está amarrada a conciencia. Mais o 

pior de todo é a acústica. Ata falar fai barullo. 

A función era ás oito da tarde. Por alí non 

pasou ninguén do concello. Non debeu 

haber moita promoción porque case había 

máis xente de Santiago. A función quedou 

máis lucida coa incorporación de novas 

proxeccións, mais foi máis frouxa cá estrea, 

con esa sensación estraña das segundas 

funcións de todos os espectáculos. Non se 

sabe ben que pasa, pero hai unha mestura de 

cousas que fan que nunca sexan brillantes. 

Malia as coñecidas migalladas técnicas, a 

cousa tampouco foi mal e o público, desta 

volta adulto na maioría e moito máis redu-

cido, agradeceuno con palmas, súpetamente 

interrompidas polo encargado da sala, a 

quen lle deu por acender as luces antes de 

rematar o conto e subir ao palco cun cabo na 

man, non se sabe con que incógnitas inten-

cións. Non evitou, porén, que lle botáramos 

outra e que algunha nena dera en bailar e 

dar palmas.

Adeus, Ordes, a próxima será mellor.

6 de novembro de 2004
Onte, día 5, tivemos función en Ribadeo. 

O auditorio municipal é cómodo para 

traballar, está ben feito –quitando aquelas 

migalladas técnicas. Montamos todo 

bastante rápido, o que en certa medida 

compensou o madrugón. Mais aconteceu 

o de sempre, a función estaba marcada 

para as 11:45 e os rapaces xa estaban alí 

batendo nas portas ás 11:15. Alguén aparece 

mentres nós acabamos de montar. Logo non 

podedes empezar a e media? O de sempre. 

Nós procuramos buscar media horiña antes 

da función para relaxar e concentrarnos. 

De novo non houbo xeito. Entramos en 

escena un pouco atrapallados, máis desta 

vez fomos reconducindo a función. Houbo 

bastantes imprecisións musicais e fallos 

no andamento da peza, pero mantivemos 

a tensión e non quedou tan falta de forza 

coma en Ordes.

Había unha chea de pícaros. Polo menos 

300. Desde miudiños de todo ata rapa-

zotes xa deses curados de espantos. Desde 

a canción do mosquito, houbo unha boa 

parte deles que empezou a bater palmas 

cada vez que arrancaba unha canción. Mais 

como vían que nós estabamos empeñados 

en seguir a sincronía do fi lme, paraban logo 

duns cantos compases. Logo da función, no 

xantar, comentamos que era unha rabia, 

que parecía que non lle dabamos oportuni-

dade de participar máis, e eles querían. De 

feito, na canción dos trabalinguas, na que 

estamos menos escravizados das imaxes, 

metéronse moito máis, e deron palmas e 

intentaron cantar ata que rematou a música. 

Temos que mellorar ese tipo de cousas.

Aquí os rapaces estaban bastante máis 

soltos. Os profes parecían darlle máis liber-

dade e eran menos estrictos á hora de pór 

orde. A eles tamén semella que lles gustou. 

As reaccións dos nenos e nenas eran máis 

espontáneas. E, sen dúbida, os peque-

neiros foron os que máis disfrutaron. Había 

unha tropa daqueles maiores –si, eses, os 

mesmos de sempre, os que están na última 

fi la– que nos colleron atravesados desde o 

principio. Esperaron un pouco a ver como 

ía a cousa, pero axiña comezaron a soltar 

Revista Adra.indd   93Revista Adra.indd   93 29/4/08   15:33:2429/4/08   15:33:24



PEPE SENDÓN94 – ADRA 

os seus comentarios. Aínda ben que malia 

todo, seguian as peripecias e ían comen-

tando tamén as súas conclusións sobre o 

que pasaba na pantalla. O que está claro é 

que, como non, tiñan que facer notar a súa 

autoridade sobre os pequechos e intentaron 

conducir en todo momento as reaccións da 

platea. Ao fi nal, mentres os demáis aplau-

dían, eles deron en nos apupar, como non 

podía ser doutra maneira. Sen demasiado 

entusiasmo, o sufi ciente para que todo o 

mundo lles prestase atención. Ah...que será 

mañá dos nenos terribles?

Temos agora un mes de descanso. 

En decembro temos unha boa tanda de 

funcións – 9 –. A principios de mes volta-

remos a xuntarnos para repasar, retocar e 

prepararnos para a xira de Nadal.

15 de decembro de 2004
Nova función matutina en Ortigueira. 

Tivemos que sair de Compostela de noite 

e ver abrir o día mentres nos achegabamos 

ao norte. A viaxe fíxose breve e chegamos 

dez minutos antes do previsto. Que guai, un 

cafeíño antes de traballar... pero, onde? Orti-

gueira, a esas horas tiña as trazas dun fantas-

magórico pobo deshabitado. Non había nin 

a quen preguntarlle na rúa. Na parte vella 

da vila, moi coidada e chea de mobiliario 

urbano de novo deseño que contrastaba coa 

preciosa arquitectura antiga que se conserva, 

non encontramos a ninguén mentres vaga-

bamos polas rúas neboentas. Finalmente, 

atopamos un café baldeiro na estrada xeral. 

Acababa de abrir. Sorprendeunos o barato 

dos cafés e que nos agasallaran cuns anacos 

de rosco ben saboroso.

O Teatro da Benefi cencia, ubicado 

no histórico edifi cio que tamén acolle as 

ofi cinas municipais é moi bonito e alegre 

para traballar. O palco ten as medidas ideais 

para o noso espectáculo. O patio de butacas 

é pequeniño e acolledor. A función estaba 

concertada cos colexios de Ortigueira, e 

temiamos que non houbera sitio para todos 

os nenos. Ao fi nal, resulta que todos os 

nenos de Ortigueira non chegaron a encher 

de todo as butacas. Antes de comezar o 

espectáculo, este feito e as rúas baldeiras 

da mañá, fi xéronnos pensar no paradoxal 

despoboamento das vilas galegas. Acaba-

rían aqueles nenos marchando dun pobo 

tan bonito como Ortigueira? Por que? Non 

había moito tempo para especulacións, 

achegábase a hora de sair ao palco

Entre bambalinas axexamos o patio de 

butacas antes de sair. Aquilo era unha festa. 

Pensamos que habería que dar un toque 

de atención para empezar. Pero apenas 

comezaron a funcionar os proxectores, 

o rebumbio converteuse nun Oooooo! 

unánime que deixou a sala sumida nun 

silencioso recollemento. Saímos ao palco 

sorprendidos pola reacción. Algúns dos 

nenos miraban para nós coa boca aberta 

axoellados na butaca e co abrigo a medio 

sacar, como se quedasen conxelados na 

postura da súa última trasnada. Desde o 

primeiro momento seguiron as nosas evolu-

cións cunha complicidade total. Cando 

empezaron as primeiras cancións non dubi-

daron en dar palmas, corear as letras que 

escoitaban por primeira vez e moitos deles 

pasaron toda a peza bailando sen perder 

detalle. A función correu como unha seda... 

alí todos estabamos xogando e disfrutando 

do xogo. Ao fi nal da canción do zoo-lóxico, 

onde se di ‘pero non podemos repetir a 

canción porque...’ pareceume sentir unha 

especie de desaprobación no público. Ocor-

reúseme preguntar se querían que repetí-

semos... e devolvéronme un siiiiiii unánime. 

Repetimos a canción e de alí ata o fi nal non 

volveron pousar o cu no asento. Despois 

das últimas notas, acabamos coa sensación 

efusiva de triunfo total e saimos a saudar 

convencidos de recibir unha estrondosa 

ovación. Ben ao contrario –cousa a que nos 

acabariamos por afacer en funcións suce-

sivas– miraron para nós cunha mestura de 

incredulidade e decepción por ter rematado 

tan sorpresivamente, deron unhas poucas 

palmas de mala gana, fi caron un pouco 

máis mirando para nós en silencio (a ver 

se lle botan outra) e cando se decataron de 

que non, de que aquilo era mesmo o fi nal, 

retomaron o rebumbio inicial como se alí 

non tivese pasado nada. Como se fose unha 

ensoñación, un sucedido marabilloso deses 

que acontecen decote en vilas máxicas como 

Ortigueira.

Nota gastronómica: o viaxeiro que pare 

en Ortigueira e non xante no Patracas 

perderá un dos serios atractivos da vila. 

Comida caseira cociñada con cariño, boa 

carne, bo peixe, un caldiño que quita as penas 

e, de postre, un prato fondo de requeixo 

que induce a trance místico. Comen catro 

polo que un paga en Compostela, a dona 

que cobra regala conversa rexoubeira e saes 

de alí transformado. Deixas atrás a ría de 

Ortigueira como se saises dunha viaxe no 

tempo.

17 de decembro de 2004
Malpica de Bergantiños. Función ás 6 

da tarde no recén construido Centro Cívico. 

Seique a xente da vila non acaba de asistir 

aos actos que organiza porque queda ‘fóra’ 

do pobo. Antón, o programador, comen-

tábanos a súa angueira de dinamizador 

cultural, case anticipando que a asistencia ía 

ser pouca. O edifi cio non é unha marabilla 

da arquitectura. Ten serios problemas para 

o acceso de material e o auditorio é frio. O 

día era feo. Vento e chuvia.

Viñamos afeitos ás excitantes funcións 

só para nenos e o público mesturado de 

Malpica propiciou unha sensación distinta 

do espectáculo. Non houbo cheo, pero non 

estivo mal para as expectativas. Máis mozos 

–máis ben mozas– que nenos e bastantes 

adultos. Detectamos algúns puntos mortos 

no decorrer do espectáculo que pasaban 

desapercibidos nas funcións infantís (o 

espectáculo vaise facendo) pero foi unha 

boa función, quizais deslucida pola acús-

tica do cemento á vista do teatro. O público 

mostrouse agradecido. A sorpresa quedou 

para o fi nal. Despois de cambiarnos, cando 

volvemos ao palco para recoller os trebellos, 

atopamos á nosa espera a unha secreta admi-

radora fi tándonos fi xamente. Non lembro 

a súa idade, non sei se chegaba aos catro 

anos. A súa nai explicounos que xogaba 

moito co CD-ROM d’O Labirinto, que sabía 

as cancións de memoria e que xa remexía 

ela sóa co ordenador e todo. E quería coñe-

cernos. Ela non se atreveu a dicilo, mais 

soubemos pola súa nai que, vaia, ao seu ver, 

o espectáculo non estivera mal, aínda que 

non cantáramos tan ben como no disco, e 

non sabía se lle gustaban moito os cambios 

que fi xeramos nas cancións. No instante, 

tiven gañas de agradecerlle a súa crítica, de 

mostrarlle a importancia que para nós tiña a 

súa atención, que realmente ela era a razón 

de todo, o seu futuro, só aqueles ollos... e 

claro non souben. Así e todo, marchei feliz.

18 de decembro de 2004
Ben parece que en Rois –que no meu 

mapa particular evoca a loita da mítica 

mestra de Rois por poder dar clases en 

galego– non houbera actividades culturais 

desde –mimadriña– antes dos tempos de 

Franco. Agora, despois de moitos anos de 

escuridade, xurdiu o cambio e a xente nova 

quere facer e fai moi ben. Non teñen de 

momento outro espazo que un baixo/rocho/

galpon/patio interior debaixo do colexio. 

Están á espera de rematar unha nova casa 

da cultura. Rois é un concello disperso, pero 

o novo equipo esfórzase por programar acti-

vidades en diferentes localidades e interesar 

á xente. Dubidan nos horarios dos eventos. 

Hai ilusión. Non hai hábito de asistencia.

A montaxe, entre tuberías, columnas de 

cemento e plásticos negros, riba dun palco 

feito con mesas do colexio e taboeiros, tiña 

unha fasquía underground-psicodélico-

rural. O local era pequeno, estabamos a un 

paso do público, que parecía unha familia 

numerosa reunida arredor dunha lareira 

cibernética. A lus refl exada nas pantallas 

alumiaba os rostros de bebés, nenos, nenas, 

mociñas, nais, avoas, homes, todos moi 

atentos. Nas últimas fi las, os anoraks refl ec-

tantes dos voluntarios de protección civil, 

aportábanlle á composición un toque char-

ramangueiro.

Tivemos tempo para facer unhas repa-

racións no ritmo do espectáculo e incluso 

para preparar unha mini-coreografía simpá-

tica. O camerino era un aula de infantil 

moi ben equipada que había ao lado, e esti-

vemos brincando e cantando antes de sair. 

Saimos ao palco moi contentos polo medio 

da xente. Había frio pero fi xemos unha 

actuación quente, que a xente agradeceu 

moi ben para alegría das programadoras, 

que tamén foron felicitadas. Os voluntarios 

axudaron animosos na descarga. De camiño 

a Santiago –tan perto, tan lonxe– deume 

por matinar, manda carallo, na Cidade da 

Cultura. Cidade da Cultura? Tiven a estraña 

visión dunha placa de inauguración nunha 

columna de aquel galpón de Rois. Ou sería 

un mal soño?

21 de decembro de 2004
En Bergondo voltamos ás funcións 

matutinas para colexios. Encheuse aquilo 

de rapazada. A Casa da Cultura é outra 

desas paradoxas do equipamento cultural 

galego. Para meter os lotes tes que dar unha 

volta de raio e logo resulta que o fondo do 

escenario é unha enorme (e inútil) galería 

acristalada que non se pode abrir e hai que 

tapar con teas negras para poder traballar. 

Espero que a alguén lle veña a idea de abrir 

unha rampa de acceso e equipar o local.

Cada vez interpretamos mellor a peza, 

liberados xa da escravitude da sincroniza-

ción musical coa proxección, empezamos 

a brincar máis, a disfrutar, a xogar. O 

problema é que agora éntranos un ataque 

de risa cando cantamos o Cebólido e esca-

rallamos a canción. E a partir de aí, todo é 

festa.

Apontamento indiscreto: No Concello 

de Bergondo aniña un ogro administrativo 

que obriga aos nenos malos a presentar as 

facturas tres veces –cebólido...repite– para 

poder cobrar...quen sabe cando. Repeti-

remos?

22 de decembro de 2004
E recén ascendidos de ‘regional prefe-

rente’...tatachaaaaaan! Hoxe ás nove da 

noite...en directo...no gran (enorme, colosal, 

inmenso) Auditorio de Vilagarcía. Xa só no 

montacargas cabían todos os nosos lotes e 

sobraba sitio para montar tamén nós. As 

nosas pantalliñas e os nosos instrumen-

tiños parecían xoguetes vistos desde o alto 

da última bancada. Tivemos que impro-

visar unha nova iluminación. O traballo 

fíxose doado coa colaboración do peroal 

do teatro (un saúdo a Ramón). A proba de 

son ocupounos máis do previsto por ter que 

nos adaptar ao equipo (moi mellorable) de 

amplifi cación do auditorio. Aínda bo que a 

función era ás nove. Ás nove? Virá algún 

neno ás nove?

Algúns viñeron, acompañados dos pais, 

claro. Aínda houbo público. Por volta das 

200 persoas. Mais naquela inmensa tribuna 

parecían 20. A montaxe viuse moi bonita 

naquel escenario grandioso e nós sufrimos 

de vernos tan lonxe (o foxo da orquestra 

tamén é enorme, é un teatro da ópera!!) 

mais moi mal non o fi xemos, vistos os 

aplausos fi nais (xa non estabamos afeitos). 

Tivemos mostras de aprezo, só que faltaron 

algunhas presencias moi esperadas. Ao 

rematar o traballo, non paramos na cidade 

que cantaron Korosidansas. Tomamos 

unhas tapas en Carril. Non deixei de pensar 

en Roberto Camba. No pensamento, como 

nos soños, non morre ninguén. In memo-

riam.

23 de decembro de 2004

Chegada a Carral
‘Sodes os do teatro, non? Pois menos 

mal que estou eu aquí porque se non, a ver 

quen vos abre o local!’ O intrépido teatreiro 

ten que se afacer a esta clase de recebi-

mentos e agradecer a súa fortuna. O Local 

Social de Tabeaio marcou, antes das festas 

do Nadal, un breve descenso non xa a prefe-

rente, senon ao fútbol modesto. Ficamos 

sós no medio do chan de terrazo. Diante do 

escenario unha mesa que aínda conservaba 

o mantel. ‘Onte houbo aquí unha cea... Ala, 

eu marcho’.

O intrépido teatreiro debe agradecer a 

fortuna de traballar nun local de usos múlti-

ples. Instala o seu camerino no cuarto de 

baño. No de mulleres. E despois acondiciona 

a acústica das paredes coas colchonetas da 

clase de yoga. Coloca os bancos a xeito para 

o público e ocupa o palco. Coma nada. Aínda 

ten tempo de ir tomar algo antes da hora da 

función, mais...Non! O intrépido teatreiro 

está só e non pode deixar o teatro aberto. 

O futuro teatreiro debe saber que ademáis 

de abrir as portas do teatro galego –que xa é 

difícil– ten que saber pechalas. Menos mal 

que nós temos a Armando, neno. Baixou a 

persiana metálica e arrimou a furgalla pega-

diña á porta. ‘O que entre aí, ese si que é un 

artista’. E alá fomos tomar un pincho.

Cando volvemos xa chegara alguén e 

había nenos á espera. Foi chegando xente, 

bastantes nenos, e saimos ao palco a escor-

rentar a friaxe. Boa. Pasámolo ben todos. O 

intrépido teatreiro non está só. Peor debeu 

ser o dos mártires...de Carral.

27 de decembro de 2004
Ames. A Casa da Cultura do Milladoiro 

ferve de actividade. Despois de moitos anos á 

sombra de Compostela, o cambio de goberno 

–igual que en Rois– propiciou un novo 

despertar da programación cultural. Mentres 

instalábamos a montaxe sucedíase a chegada 

de xente para diversas actividades. O audi-

torio é moi acolledor e perfecto para o noso 

espectáculo. Non se esperaba tanta xente, 

mais a chegada de moitos amigos e familiares 

fi xo que faltaran asentos. O público estaba 

un pouco amontoado. Os rapaces metían a 

cabeza diante dos proxectores e abaneaban 

os soportes. Glubs! Haberá alguén contro-

lando. Para esta última semana do ano, con 

funcións de tarde e para todos os públicos, o 

espectáculo chegou áxil e moito máis expre-

sivo. En cada función imos descubrindo 

cousas novas e non nos resulta complicado 

implicar ao público nos nosos xogos. Debido 

ás festas, acoden moitos pais acompañando 

a nenos moi pequenos. A montaxe non está 

pensada para eles, pero comprobamos que 

seguen a función con atención e non chegan 

a desconectar de todo cara ao fi nal. Aínda 

que o equipo de son resultou ser un pouco 

escaso para unha sala tan chea, todo resultou 

moi ben e a ovación fi nal refrendou a boa 

acollida da nosa actuación.

28 de decembro de 2004
Hoxe esperábanos o enorme e temíbel 

Auditorio Gustavo Freire de Lugo. Un 

espazo enorme onde adoitan fi car deslu-

cidas as actuacións debido ao gran tamaño 

do seu patio de butacas. A acústica da sala é 

tamén un elemento en contra, mais esta vez 

levamos reforzos e grazas á colaboración de 

Ramón e un equipo de son mellor, conse-

guimos facer soar aquilo máis ou menos.

Montamos de mañá para non chegar 

apurados e o traballo rendeu ben. Tivemos 

a sorte de poder dispor de tempo para 

regalarnos co sempre agradábel xantar no 

mesón de Suso, onde experimentamos o 

bo facer da nova cociñeira marroquí. O 

inefábel Paco Pestana exercía de gourmet e 

anfi trión dunha paparota na mesa do lado. 

Ana tamén apareceu por alí. Fomos moi ben 

tratados, como é costume da casa, e aínda 

por riba gañamos algúns espectadores máis, 

o que é un alivio sempre no Gustavo Freire.

Para a nosa sorpresa, houbo moi boa 

entrada e a función fi cou moi lucida e con 

enerxía. Conseguimos vencer a friaxe do 

local e a distancia co público. Por unha vez, 

aquel teatro que antigamente acollía as 

cámaras frigorífi cas do matadeiro de Lugo, 

non foi moi despiadado con nós.

29 de decembro de 2004
A Casa da Cultura de Pontedeume está 

ubicada no primeiro andar dun antigo 

convento, na parte vella da vila. Hai que 

subir as cousas por unha revirada e antiga 

escadaría de pedra. O espazo deu xustiño 

para instalar a nosa montaxe. Afortunada-

mente, a práctica que agora temos fainos 

superar calquera problema sen complica-

cións. Dos camerinos improvisados na aula 

de manualidades accedemos á sala desde 

unha porta que dá á galería do convento. 

Tampouco aquí esperabamos a casa chea, 

mais voltamos ter sorte. Foi de novo unha 

función moi próxima ao público, aínda 

que, coas funcións que levamos ao lombo, 

non tardamos en distinguir que o de Ponte-

deume é un daqueles que non ten moito 

hábito de asistencia ao teatro, así que 

tivemos que esforzarnos un pouco máis 

para que non caese a atención. A pesar de 

todo, sempre encontramos entre o público 

aqueles espectadores cómplices que nos 

axudan a traballar. E aquí tamén había uns 

cantos (non precisamente entre os nenos) 

aos que se lle vía na cara que a cousa lles 

estaba a gustar. Ao fi nal, uns polos outros, 

todos acabaron entrando e disipando a 

tensión inicial e a función acadou o nivel 

habitual. Os aplausos fi nais foron decidida-

mente liderados por un miudo que, levado 

polo entusiasmo, non paraba de berrar: 

‘Vivan los novios!’ para rexouba de novos 

e vellos. Supoño que sería a súa maneira 

de celebrar a festa, e tamén indicativo de 

que o pequeno debeu de asistir a máis casa-

mentos que actos culturais. Recollemos 

os lotes mentres no cuarto do lado come-

zaba o ensaio dun grupo de rock. Rock no 

convento. Aínda menos mal.

30 de decembro de 2004
Moito che medrou Carballo, capital de 

Bergantiños. Agora xa ten todos os adiantos 

dunha auténtica cidade: autoestrada na 

volta, atascos e franquicias de multinacio-

nais. Aínda bo que o progreso trouxo tamén 

o estupendo Pazo de Cultura que, a pesar 

de algúns defectos no deseño da caixa do 

palco, nada lle ten que envexar a outros 

teatros de Galiza. Mentres instalábamos a 

montaxe, sorprendeunos unha chamada da 

radio local na que un periodista non só nos 

avisaba da expectación que había arredor 

da peza (correríase a voz desde Malpica?), 

senon que o home coñecía o noso traballo 

e os nosos antecedentes e tíñaos en grande 

estima. Non é habitual ese tipo de diálogos 

aquí cos xornalistas, así que, gratamente 

sorprendidos, rematamos a montaxe espe-

rando que polo menos houbera media 

entrada naquel grande auditorio. As nosas 

expectativas máis optimistas foron sobra-

damente superadas, e tivemos a fortuna de 

clausurar a xira coa mellor entrada do ano 

e cun público entusiasta e participativo. A 

función foi moi excitante e animosa e tivo 

un extraordinario recibimento. Que mellor 

maneira de despedir o ano e darlle entrada 

a un 2005 que, sen dúbida, nos traerá máis 

aventuras no labirinto?

4 de abril de 2005
Sen tempo non era. Os Trabalinguas 

tomáronse un tempo de descanso logo 

da xira de Nadal e non por pracer, senon 

porque houbo que reparar a man do guitar-

rista. Talmente. A man de Marcos viuse 

atacada polo temible mal de Dupuitren (ou 

algo así) e os cirurxáns tiveron que entrar 

a saco para exterminar o invasor. Marcos 

levaba tempo esperando a súa vez, mais ao 

fi nal todo cadrou ben e ademáis a operación 

foi un éxito. De maneira que así que xa se 

recuperou comezamos a programar actua-

cións de novo.

Comezamos con dous días de estadía no 

Teatro Principal de Pontevedra. Primeiro 

nos Domingos do Principal, un intere-

sante programa que oxalá se repetise no 

resto das cidades e vilas galegas. Houbo 

moi boa entrada o día 3 pola tarde. Moitos 

nenos acompañados polos pais. Había xa 

3 meses que non faciamos o espectáculo 

e, malia os ensaios previos, notamos que 

algo perderamos. Ademáis, agora levamos 

dous técnicos e un novo equipo de son 

máis completo. Aínda que Armando estivo 

dándolle indicacións ás novas incorpora-

cións (Paula e Pazos), a función careceu 

da axilidade habitual por parte de todo o 

equipo, mais non por iso foi cativa. Actu-

amos coa enerxía dunha estrea e o público, 

adultos e pequenos, premiounos cunha 

cálida recepción.

Cousa distinta é porse a tocar e cantar 

ás 10 da mañá, como aconteceu na función 

para colexios do seguinte día 4. A enerxía, si, 

convócase, o conto é que tarda en aparecer. 

As voces están unha octava máis abaixo e o 

mesmo lle pasa a outra serie de atributos. 

Agora ben, cando saes ao palco ante varios 

autobuses de rapaces (esta vez sen pais) 

excitados ante a perspectiva de librarse do 

colexio aínda que sexa un par de horas, a 

enerxía, se non está, haina que sacar aínda 

que sexa de baixo das pedras, se non estás 

vendido. Cantar creo que moi ben non 

cantamos, pero sacamos a chispa. No falso 

fi nal que ten o espectáculo, cando aproveito 

para falar un pouco co público, pregunteille 

á rapazada: gustouvos? Eles responderon 

cun siiiiii abrouxador. Logo, os condenados, 

despois de cantar a canción fi nal, cando 

saímos a saudar regaláronnos unha merdiña 

de aplauso (xa vos teño contado ese tipo de 

experiencia) deses que che deixa con cara 

de parvo. Feliz idade na que poden pasar 

amplamente dos formalismos.

Por certo, unha boa iniciativa dos 

Domingos do Principal é a de darlle aos 

pequenos espectadores unha especie de 

papeleta onte pontúan do 0 ao 10 a función 

e comentan o que queiran. É un bo xeito de 

monitorizar a programación e de saber o que 

lles gusta e o que lles deixa de gustar. Non 

é por fardar pero aparte de moitos 10, unha 

chea de noves e varios notables, a avalia-

ción pasámola con nota. Non vou negar que 

un ou unha nos castigou con un 2 cruel. 

Lembro ademáis dúas anotacións curiosas. 

Unha dábanos un 7 ou un 8 e comentaba: 

“Moi ben pero tanta película xa farta un 

pouco”. Outra, que tamén nos pontuaba alto 

remataba: “Me gustó mucho. Es una lástima 

que no domine más el gallego ya que sólo 

llevo 8 años en Galicia”. Xa, xa.

6 de abril de 2005
Por eses caprichos dos programadores 

que nunca acabas de entender acabamos 

por facer unha función ás 9 da noite no 

Teatro Experimental Bento Martins de 

Chaves (Portugal) organizado polo Festival 

Internacional de Vila Real vía Cosellería de 

Cultura. Cousa rara, pero nós encantados.

Chegar a Chaves pasa polos trámites 

típicos: intercambio de correos coas nece-

sarias instruccións no que os portugueses 

falan español e os galegos falan portugués; 

pillar o coche e pagar a clavada Santiago-

Lalín; logo perderse –como é de rigor– nos 

viaductos ourensáns e, fi nalmente, pasar 

a raia. De camiño fómonos deleitando coa 

versión portuguesa do Labirinto interpre-

tada polos amigos do Trigo Limpo. Non 

é que pretendéramos facer a función en 

portugués, non fi xemos ensaios, mais 

sempre veñen ben aquelas palabras impres-

cindibles para pasar ben o texto (ou iso 

pensabamos).

O Teatro Experimental Bento Martíns 

non é doado de encontrar, pois está nun 

deses sitios onde non esperas encontrar 

un teatro (e moito menos experimental). 

Ao fi nal, nun edifi cio anos 70, entrando 

por unhas galerías comerciais, ao fondo do 

corredor, camufl ada entre outros variados 

negocios encontramos a porta. A sala, en 

cambio, está moi ben. Pequena, escenario 

amplo e equipado no chan, as butacas en 

bancadas, 150 prazas de capacidade.

Na proba de son xa empezamos a brincar 

co simpático vocabulario portugués (a eles 

parécelle moito máis simpático o noso) e 

botamos unhas boas risas. O conto é que 

entre bromas e veras cando puxen pé no 

palco ao principio da función, saíume auto-

máticamente ese galego aportuguesado, 

esa coiné que practico para desenvolverme 

cando estou alá e non fun quen de sacalo do 

peteiro ata que rematamos. Nas partes máis 

narrativas aínda tiven tempo de tomar algún 

coidado na miña improvisada tradución 

simultánea, pero nas partes cantadas ou de 

ritmo máis lixeiro, mimadriña!, nin eu sei o 

que alí fi xen e dixen! O conto é que ao fi nal, 

aquela función nocturna, prácticamente para 

adultos –só había media ducia de nenos– e 

falada nunha estraña mestura de linguas, 

non saiu tan mal e gañou a cumplicidade do 

público chavense. Recibimos os aplausos un 

pouco descolocados. A nosa manager tran-

quilizounos dicindo que a cousa saíra moi 

ben e gustara moito. Aínda bo foi. Eu non 

sei. Isto do galegués ou portulego (que eles 

toman por portuñol) ten a súa volta. Por unha 

banda é absurdo. Por que non habiamos de 

falar cada quen o seu? Logo non se entende? 

E por outra, uns e outros somos incapaces 

de fuxir del, hai algo humano, algo de porse 

no lugar do outro, que inevitablemente nos 

leva a ese híbrido estraño. A eterna peripecia 

portugalega.

A hora de diferencia pasa a súa tarifa. 

Tomamos un petisco rápido e embarcá-

monos na viaxe de volta. Vaites, creo que 

ningún de nós se meteu nisto do teatro 

infantil para chegar a casa ás 4 da mañá.

Nota: o grafi teiro de Chaves fi rma así: 

Labirinto.

9 de abril de 2005
Función en Viveiro ás 6 da tarde do 

sábado 9. Voltamos aos horarios máis 

‘normais’ aínda que no teatro avísannos 

que iso do teatro ás 6 da tarde non está a ter 

moita convocatoria. A ver que pasa. Viveiro 

ten un teatriño, o Pastor Díaz (Don Nico-

medes), ben xeitoso e ben apañado. Dá gusto 

traballar alí e máis logo de chegar atrave-

sando a fermosa serra da Gañidoira (estra-

gada, iso sí, polo insidioso eucalipto e polo 

seu novo compañeiro, o muíño de vento). 

O público polo visto non é moi puntual e 

dinnos que retrasemos un cuarto de hora 

o comezo da función. Glups, a ver se non 

vén ninguén. Ao fi nal, lixos fóra, o teatro 

estaba case cheo. Tamén é certo que a xente 

seguiu a entrar durante o primeiro cuarto 

de hora de espectáculo e pola actitude de 

certos sectores (rapaces que non paraban de 

falar e os pais sen dicirlle nada), semella que 

moita tradición teatral non che debe haber. 

Incluso un neno do público, cando rematou 

a función, non puido evitar declarar voz en 

peito: “Pois eu é a primeira vez que veño!” 

Pois sería. Espero que volva.

O espectáculo correu ben, dentro do que 

cabe. As nosas interpretacións estiveron 

máis frouxas que nos días anteriores, pero 

a nosa capacidade de reacción vaise recu-

perando e axiña chegaremos ao nivel que 

tiñamos a fi nais de decembro. A coordina-

ción co novo equipo técnico tamén vai a 

mellor. O público non ten queixa (véñen-

nolo dicir ao camarín e transmítennos 

os parabéns do señor concelleiro) e nós 

tampouco. Imos velo mar. E de volta, en vez 

de pasar por Vilalba, probamos a ruta das 

Pontes. Fico pampo, coma sempre, ante o 

brutal complexo e a ostentosa chaminé. Co 

coche aparcado á beira da estrada, Marcos 

pregunta: para que carallo lle sacas fotos a 

iso? Na miña mente mestúranse o protocolo 

de Kioto e a arquitectura industrial, pero 

respóndolle algo a respeito do carallo (con 

perdón).

De volta en Santiago, Xabier entra en 

pánico ante a revelación do enésimo esque-

cemento do día. Afortunadamente, nada de 

excesiva importancia.

Non podo deixar de reseñar unha 

escena que contemplamos na viaxe de 

volta. Cansos de tanta estrada e da incó-

moda viaxe –despistámonos un par de 

veces– paramos a tomar algo e a repostar 

nunha gasolineira da autoestrada. Xa era a 

noitiña. Aparcamos o coche a uns metros 

dunha furgoneta. Cando baixamos, no 

lusco fusco reparamos en que había unha 

persoa de pé ao lado da furgoneta. Normal. 

Mentres púñamos as chaquetas, volvín 

reparar nela. Seguía inmóvil. Deille un 

toque aos outros e achegámonos con curio-

sidade. Foi entón cando puidemos distin-

guir a alfombra que tiña debaixo dos pés 

descalzos. Era un home novo rezando en 

recollemento. Estou seguro de que escoitou 

os nosos comentarios, discretos, cando 

por fi n descubrimos o que era. Mais non 

se inmutou. Seguiu concentrado na súa 

estraña posición, moi pegado á furgoneta, 

sesgado.Decatámonos de que estabamos 

molestando e demos volta.

Entramos na cafetería discutindo se 

realmente a Meca quedaría na dirección 

que el indicaba e aventurando hipóteses 

sobre cal é a maneira de orientarse nunha 

noitiña neboenta, nun área de servizo desde 

onde non se poden distinguir nin a lúa nin 

as estrelas. Tamén nos preguntábamos se 

non lle sería mellor rezar tranquilamente 

cando chegase á casa. Será que teñen unhas 

horas marcadas para orar, ao por do sol, 

por exemplo? Será que andan con busola? 

Será prescriptiva a alfombra? Por iso son os 

grandes especialistas en alfombras?

Descoñecemos demasiadas cousas dos 

musulmáns. Cada vez viven máis entre nós. 

Xa vai sendo hora de que nos informemos. 

Por simple educación.

22 de abril de 2005
Apoteose en Arteixo. O Centro Cívico a 

reventar de miudos. Chegáramos un pouco 

tarde á montaxe e saímos un pouco descen-

trados; non tivéramos tempo de facer unha 

boa proba de son e seguimos experimen-

tando con novas montaxes no DVD. Mais 

apenas ver aquela sala chea de cariñas 

expectantes, e logo de arrancar moi ben 

na primeira escena, a cousa non fi xo máis 

que medrar de enerxía. De mañá nunca 

estamos nas mellores condicións vocais, e 

aquel día iso quedou patente xa nas probas 

de son. Quizáis por iso saímos coa inten-

ción de tapar as carencias cunha dose extra 

de enerxía. A verdade é que nunca saíran 

tantas ‘morcillas’ (uiii...perigo!). O conto é 

que desta vez, as máis delas saíron moi ben 

e axudaron a que os rapaces se implicasen 

máis... e de que maneira!

Rematar, rematamos cansos e coa sensa-

ción habitual de ‘podía estar mellor, pero 

aínda menos mal’. A sorpresa foi que aínda 

ben non acabamos a última peza, a rapa-

zada estalou nun rebumbio de aplausos e 

berros que nos deixou pampos.

Saudamos un pouco abraiados e aínda 

non tiñamos o pé fóra do palco cando o 

berro unísono de ‘outrá!’ nos fi xo voltar. 

Non tiñamos ningún bis previsto e come-

timos o erro de preguntarlle. Mimadriña! 

Vaia galiñeiro! Non houbo xeito de comu-

nicarse. Ao fi nal botámoslle unha –quizáis 

non a máis apropiada– e saímos, vaia, 

quixemos saír do escenario.

De súpeto un grupo de nenos (mandaban 

as nenas) achegouse á boca berrando. Estaban 

histéricos. Achegueime un pouco asustado. 

Dirixinme a unha nena que con bágoas nos 

ollos e case esmagada polos que empurraban 

desde atrás, chiaba: “Aquí! Aquí!”. Abaixeime. 

“Fírmame! Fírmame!” berrou fora de si ache-

gándome un programa. Eu non sabía onde 

meterme. Asinei e deille a folla. E logo ela 

berrou: “E agora que me fi rme o Tonecho”. 

“Que Tonecho?” repuxen eu. “Si! O Tonecho! 

Non nos engañas! Cachámolo! É o da guitarra! 

Sabemos que é o Tonecho!” Intentei desfacer 

o erro, pero non houbo maneira. Saín de alí 

escapado aproveitando que os profes estaban 

a ocupar o escenario para proceder a unha 

entrega de premios escolares.

Quen coñeza a Marcos e ao Tonecho 

(supoño que se referían ao pequeno) ben 

verá que calquera parecido só pode ser 

producto de algún tipo de alucinación. 

Comentando o suceso no camarín non 

achábamos explicación. Home, Marcos 

estivo especialmente simpático nas súas 

intervencións, levaba unha pucha tapán-

dolle a cabeza, e si, tamén é das Rías Baixas, 

pero máis de aí... o único que queda é fl ipar 

co poder narcótico da televisión e pór en 

dúbida os propios méritos. Supoño.

28 de abril de 2005
Función doble en Muros. Mañá e tarde. 

O primeiro que hai que facer cando se chega 

á Casa da Cultura de Mirafl ores é lembrarse 

do xenial arquitecto que decidiu que o audi-

torio tiña que estar na planta baixa, na que 

non hai acceso posíbel de vehículos para a 

descarga. Ala ascensor! Xenial.

O da doble función debíase a que as redu-

cidas localidades do auditorio non daban 

para acomodar a tódolos escolares nunha 

soa tanda. O escenario tampouco facilita 

moito o traballo. Experimentamos diversas 

colocacións e cando xa estabamos acabando 

a montaxe, tivemos que cambiar de novo as 

pantallas por falta de tiro dos proxectores. 

Ao fi nal non tivo mal.

A primeira función, ás 11:15, correu sen 

grandes problemas –quizáis con máis erros 

dos habituais– e a da tarde, ás 4, xa foi máis 

fi na e moito máis dóce grazas á presenza 

dos pequeniños que ocupaban uns bancos 

corridos na primeira fi la. Seica os da mañá 

dixeran que estaba tan ben, que as profes 

dos de 4 anos animáronse a traelos á tarde. O 

resto eran todos de 6 a 11, e para ese público 

selecto sempre é un pracer traballar.

Entre unha e outra tivemos tempo de 

disfrutar do sempre exquisito xantar da 

Casa Anido. Non hai mellor sitio no mundo 

–por emprazamento e arte culinaria– para 

disfrutar do salpicón e a pescada, dúas das 

súas especialidades.

Voltamos a Santiago con pena. A prima-

vera comeza a locir fermosa na Ría de 

Muros.

30 de abril de 2005
Para que me pedirían 70 cartaces os do 

Concello da Estrada? Hoxe chegamos un 

pouco antes de tempo porque temos de novo 

cambio de técnico e témolo que adestrar. 

Fomos tomar un café no medio da montaxe, 

logo fomos xantar. Pensas que vimos algún 

cartaz do espectáculo en toda a Estrada? 

Nada. O único que había por todas partes eran 

cartaces dos Lunnis que tiñan o circo montado 

ás portas da vila. Estache ben a competencia. 

O Teatro Principal foi rehabilitado recen-

temente e deixárono bastante a xeito. Só lles 

faltou investir un pouco máis (e mellor) no 

equipamento técnico e non caer no fallo de 

sempre: colocar o control técnico alá arriba e 

detrás dun cristal. Pero non tén mal. O esce-

nario é amplo. O patio de butacas tamén. 

Non hai moito movemento antes da 

función. A xente tarda en chegar, vaise 

retrasar o comezo. Polo visto a xente chega 

tarde sistemáticamente. Apareceu pola tarde 

alguén do Concello, estaba pero logo xa non 

estaba, non lembro o nome, non tiña moito 

interés. Só nos acompañou toda a tarde un 

chaval do grupo de teatro do instituto que 

foi o único que realmente nos axudou. Era 

moi simpático e estaba moi interesado.

Esperaba que viñera a xente dunha 

asociación cultural que se puxo en contacto 

con nós o ano pasado intentando contratar 

unha función. Asociación Mistura. Non 

tiñan cartos abondo, pero alegráronse cando 

viron que íamos ir pola Rede. Eu prometín 

regalarlle uns discos, só por ter un detalle. 

Pero non apareceron despóis da función. 

Non sei se foron ou non.

Ao fi nal houbo apenas media entrada. Un 

público máis ben frio. John, o técnico que 

aquel día nos sacou do apuro, fi xo un traballo 

excelente e saiu unha función sen fallos. 

Nazaret, a falta de xente, tívose que encargar 

das proxeccións. Estaba moi nerviosa, pero 

tamén fi xo o traballo perfectamente. Nós 

fi xemos unha función máis. Un pouco ruti-

naria, quizáis. Antes de saír ao palco vimos 

como brillaba fóra o sol da tarde de domingo. 

Ao lonxe soaba a megafonía dos Lunnis.

Recollemos nun tris e chegamos a 

Santiago antes de vir a noite.

Remata aquí un abril intenso. Non 

temos máis actuacións á vista. A próxima 

celebración das eleccións galegas semella 

ter paralizado o aparato cultural. Sairán 

proximamente novas actuacións da Rede do 

IGAEM e esperamos colocar canto antes un 

paquete de 12 actuacións que concertamos 

coa Fundación Caixa Galicia. De momento, 

toca esperar. Xa sabedes que podedes estar 

ao tanto en http://www.psicofonica.com/

trabalinguas.html

Epílogo
E ata aquí chega, de momento, a bitá-

cora dos Trabalinguas. No momento de 

mandar este texto, xa temos unha chea de 

datas marcadas que podedes consultar na 

nosa páxina web. A medida que as vaiamos 

facendo, iremos xuntando as crónicas ao 

noso diario. Non sei canto tempo estaremos 

con este espectáculo en cartel. O que sei é 

que co paso das funcións vou tendo unha 

maior percepción de como funciona a polí-

tica cultural deste país, e tristemente, non 

se diferencia moito daquela que nos tocou 

vivir hai quince anos cando empezabamos 

a intentar cambiala a base de traballo e kiló-

metros de estrada. Os meus apontamentos 

son apenas impresións e comentarios, sen 

afán analítico, pero espero facer con eles 

algún día un traballo máis rigoroso por se lle 

presta a alguén o sufi cientemente inxenuo 

como para montar un grupo de teatro no 

futuro próximo. Polo momento, só espero 

que, se ben non de moito proveito, estas 

nosas peripecias vos servisen de entrete-

mento. 

SANTIAGO VELOSO TRONCOSO

Presidente da Asociación Cultural e Pedagóxica 

Ponte...nas Ondas!

O patrimonio inmaterial

seguintes condicións:

• Ser un patrimonio aínda vivo

• Ter manifestacións de excelencia

• Estar en perigo de desaparición

• E, cando se trata dunha Candidatura 

Multinacional, debe ter manifestacións 

que respondan a un substrato común 

compartido entre varios países. 

Como nace esta candidatura?
A Candidatura “ As tradicións orais ga-

lego-portuguesas “ é unha iniciativa promo-

vida por Ponte...nas Ondas! na que partici-

pan a Rede de Escolas Asociadas á UNESCO 

así como asociacións, entidades e instituci-

óns do Norte de Portugal e de Galiza.

Desde 2001, data na que a UNESCO rea-

lizou as primeiras proclamacións das Obras 

Mestras do Patrimonio Inmaterial, a Aso-

“A cultura do norte de Portugal e a da Galiza é exactamente a mesma cultura. 

Como é tamén a cultura do occidente de Asturias, da parte da zona esa do Bier-

zo. En fi n, todas as terras limítrofes forman parte culturalmente desta que, en 

fi n, chamamos tamén moitas veces, por iso, lle chamamos cultura do noroeste, 

non cultura de Galiza.”

“ E, en xeral, en todos os aspectos da cultura, sobre todo deste da cultura po-

pular, o norte de Portugal –o sur xa non tanto, claro, porque está infl uído por 

outros elementos–, pero do norte de Portugal e de Galiza é o mesmo.”

Xaquín Lorenzo

Segundo a UNESCO, enténdese por Pa-

trimonio Inmaterial como“ o conxunto de 

formas da cultura tradicional e popular ou 

folclórica, quer dicir, as obras colectivas que 

emanan dunha cultura e se basean na tradi-

ción. Estas tradicións transmítense oralmen-

te ou mediante xestos e modifícanse co deco-

rrer do tempo através dun proceso de recre-

ación colectiva. Inclúense nelas as tradicións 

orais, os costumes, as línguas, a música, os 

bailes, os rituais, as festas, a medicina tradi-

cional e a farmacéutica, as artes culinarias 

e todas as habilidades especiais relaciona-

das cos aspectos materiais da cultura, tales 

como as ferramentas e o hábitat.”

Para que este patrimonio sexa conside-

rado Obra-Mestra do Patrimonio Oral e 

Inmaterial da Humanidade a UNESCO 

considera imprescindíbel que satisfaga as 

ciación Cultural e Pedagóxica Ponte...nas 

Ondas! promoveu, en escolas da Galiza e do 

Norte de Portugal, a dinamización deste pa-

trimonio común. 

Un traballo de incorporación ás escolas 

dun patrimonio que habitualmente é alleo 

aos currículos escolares, unha cultura que é 

considerada como un legado dos máis vellos 

e que se transmite nos fogares. Mais isto sa-

bemos que hoxe non é así. Os cambios so-

ciais das últimas décadas están a producir 

unha primacía da cultura “audiovisual” e 

unha marxinación daquelas manifestacións 

que non incorporan unha forte compoñen-

te “mediática”. Ao mesmo tempo, o proceso 

de abandono dos sistemas tradicionais de 

vida no rural e o trasvase da súa poboaci-

ón a contextos cada vez máis urbanos fan 

que moitas expresións que tiñan un espazo 

e unha razón de ser asociadas a unha vida 

adaptada a un medio natural sexan abando-

nadas ou desvalorizadas.

Esta é a razón pola que cremos que des-

de o sistema educativo se debe emprender 

un plan de incorporación deste patrimonio 

inmaterial galego-portugués aos currículos 

escolares como medio para garantir a trans-

misión deste patrimonio ás novas xeracións. 

Neste sentido, a nova Convención do Patri-

monio Inmaterial, aprobada pola UNESCO 

en decembro de 2003, outorga ao mundo da 

educación un papel destacado. Contémplan-

se neste texto o estabelecemento de progra-

mas educativos de sensibilización e difusión 

aos xoves, programas educativos destinados 

a comunidades e grupos interesados, activi-

dades de fortalecemento de capacidades en 

materia de salvagarda, xestión e investigaci-

ón científi ca así como medios non formais 

de transmisión destes saberes. Do mesmo 

xeito, indícase que os gobernos tratarán de 

lograr unha participación o máis ampla po-

sible das comunidades, os grupos e os in-

dividuos que crean, manteñen e transmiten 

este patrimonio e asocialos activamente á 

xestión do mesmo.

Esta Convención, que entrará en vigor 

unha vez que sexa ratifi cada por un núme-

ro establecido de Estados, suporá un notá-

bel avance na preservación e transmisión 

de moitas expresións culturais de carácter 

inmaterial que están en serio risco de desa-

parición en moitos lugares.

O máis negativo desta Convención é o 

cambio de procedemento no proceso de xé-

nese e presentación das candidaturas. Até o 

de agora, a iniciativa parte da sociedade civil, 

dos portadores deste patrimonio. Finalmente 

son os gobernos os que recollen esta deman-

da e fan a presentación da candidatura pro-

posta á UNESCO, quen mediante un xurado 

internacional falla as proclamacións. Cando 

a nova Convención entre en vigor, haberá 

unha lista representativa que será elaborada 

por un comité da UNESCO coas propostas 

dos Estados. A partir de entón non haberá 

máis proclamacións. Este cambio cremos 

que vai restar impacto e protagonismo so-

cial ás candidaturas xa que serán os Estados 

quen inscriban na lista aquelas manifestaci-

óns que crean conveniente.

As primeiras proclamacións das Obras 

Mestras do Patrimonio Inmaterial de 2001, 

segundo a propia Unesco recoñece, tiveron 

un gran efecto e espertaron sensibilidades 

sobre a necesidade de emprender accións 

de salvagarda deste patrimonio intanxi-

ble. Este efecto chegou ás ribeiras do Miño 

e levou ao ámbito de Ponte...nas ondas! a 

necesidade de incorporar esta parte do pa-

trimonio como un contido prioritario para 

o seu labor.

Desde esa data comezou a xestarse a ela-

boración desta Candidatura, constituíndo 

un proceso modélico segundo as directrices 

da UNESCO, que considera que as candida-

turas de Patrimonio Inmaterial deben partir 

da sociedade civil e dos portadores do pa-

trimonio, lograr as adhesións e complicida-

des das asociacións e fi nalmente seren as 

institucións as que recollan esta demanda 

e presenten formalmente a candidatura. 

Este é o caso da candidatura presentada na 

sede da UNESCO en París o 18 de outubro 

de 2004 por Portugal e España para optar 

á 3ª proclamación das Obras Mestras do 

Patrimonio da Humanidade previstas para 

novembro de 2005.

Ámbito xeográfi co desta 
candidatura

O Patrimonio que constitúe o obxecto 

desta Candidatura ten como punto de orixe 

a rexión constituída pola Galiza e o Norte 

de Portugal, pero encóntrase espallado por 

fóra deste territorio orixinario, con presen-

za en todo Portugal e, como portugueses e 

galegos sempre o levaron consigo na súa 

bagaxe, hoxe podemos encontrar manifes-

tacións un pouco por todo o mundo, desde 

o Brasil a África, desde América a Ásia. 

A candidatura das tradicións 
orais galego-portuguesas

O patrimonio inmaterial común a ambas 

comunidades abarca un extenso conxunto 

de manifestacións que dunha maneira cícli-

ca se reproducen peridicamente e das que 

unha boa parte delas están asociadas a terra 

e ao mar:

• Unha rica literatura oral, músicas e dan-

zas. As regueifas, ou cantares de desa-

fi o improvisados, son unha boa mostra 

desta literatura oral, como o son tamén 

as variadas lendas, contos, cantigas, ro-

mances, refráns e adiviñas que aínda se 

conservan, na memoria dos máis vellos.

• Formas de cultura vinculadas ao medio 

ecolóxico marítimo, con embarcacións 

típicas como a dorna, a gamela ou o caro-

cho, así como a lembranza dun sistema 

gremial de división de funcións e de be-

nefi cios entre as tripulacións, ou o apro-

veitamento do argazo depositado polo 

mar nas costas e usado para fertilizar as 

terras. 

• Unha cultura agraria nos vales máis ri-

cos con predominio de cultivos como o 

millo ou a viña. Así como os coñecemen-

tos tradicionais sobre plantas e animais. 

Nas zonas de montaña desenvolveuse 

unha cultura centrada na creación de 

gando e no cultivo do centeo, que deu 

lugar á creación de formas relacionadas 

co aproveitamento do inculto – montes 

comunais, veceiras de gando ou rabaños, 

cabalos,etc..

• Persisten habilidades, saberes artesanais 

e ofi cios que se gardan na memoria oral. 

A vestimenta tradicional, e os enfeites 

que a acompañan, é tamén revelador 

dun saber artesanal baseado en materias 

primas, como o liño e a la, producidos 

nesta área desde tempos pre-históricos.

• Unha simboloxía marcada polo contexto 

histórico e ecolóxico que identifi ca unha 

consciencia cun referente cultural idén-

tico.

• Un universo festivo que tradicionalmen-

te se adaptou aos ritmos da natureza e do 

ano, con festas do ciclo anual, festas dos 

patronos e romarías. Celebracións como 

o Entroido, en diversas localidades de 

Ourense e de Trás-os-Montes, conservan 

máscaras que remontan, polo menos, aos 

tempos medievais. O mesmo sucede con 

celebracións como o Corpus, que manti-

vo vellas danzas gremiais ou a Coca.

• Falas, que apesar das súas variantes dia-

lectais e a infl uencia da lingua dos respec-

tivos estados, conservan afi nidades léxi-

cas, fonéticas, morfolóxicas e sintácticas 

evidentes. A orixe común da lingua gale-

go-portuguesa mantén aínda sistemas lin-

güísticos próximos a este tronco común, 

presentes en ambas as comunidades.

Características desta candidatura
Esta candidatura presenta algunhas ca-

racterísticas que a tornan única, até ao mo-

mento:

• É a primeira en ser promovida por esco-

las de dous países, co acompañamento 

da sociedade civil e das respectivas insti-

tucións.

• É a primeira na que participan como 

promotoras escolas da rede PEA da 

UNESCO.

• É a primeira candidatura multinacional 

presentada por dous países pertencentes 

á actual Comunidade Europea.

Vantaxes da proclamación
A proclamación pola UNESCO da candi-

datura das Tradicións Orais Galego-Portu-

guesas implicará:

• A súa promoción pola UNESCO atra-

vés de todos os medios ao seu dispor no 

mundo enteiro. A repercusión que este 

recoñecemento presupón tórnase aínda 

máis importante ao atinxir un patrimo-

nio compartido por ambas comunida-

des, que se estende por todo o territorio 

e que as comunidades da diáspora leva-

ron consigo polo mundo.

•  A garantía de que este rico patrimo-

nio será convenientemente protexido 

de acordo co estabelecido pola Unesco 

na Convención do Patrimonio Inmate-

rial.

• O desenvolvemento do turismo asociado 

a estas manifestacións culturais disper-

sas por todo o territorio, o que producirá 

un maior aproveitamento e incremento 

das estancias, repercutindo na creación 

dun desenvolvemento sustentábel e en-

dóxeno.

• Un selo de calidade para todas as ma-

nifestacións tradicionais que baixo este 

receñecemento internacional poderán 

ser convenientemente postas en valor 

como signo de identidade dunha cultura 

común.

• O recoñecemento a un labor pioneiro re-

alizado desde as escolas de dous países 

da Unión Europea na defensa, asunción 

e valorización dun patrimonio inmate-

rial compartido. 

PATRICIA GÓMEZ ESPAÑA

O Códice López Ferreiro1

é a versión romanceada que se fai do texto 

latino chegando incluso a afi rmar que “debe 

inventariarse entre los monumentos de la 

literatura gallega, más que entre los de la 

castellana” 3

Do Liber Iudicorum ó Fuero 
Juzgo 

A formación do Liber Iudiciorum 

inscríbese dentro do proceso histórico de 

formación e consolidación da monarquía 

visigoda. Cando logran facerse ca Penín-

sula inician unha política de unifi cación 

e centralización das distintas poboacións, 

nun territorio totalmente fragmentado 

trala desintegración do Imperio Romano. 

Un dos elementos indispensables para 

lograr dita cohesión será a elaboración 

dun texto legal escrito e unitario. Así unha 

vez centralizado o poder, nun intento de 

lexitimar o seu goberno, empezan a crear 

os primeiros textos legais propios. Pouco a 

pouco vai xurdindo un dereito “visigodo”, 

que toma como punto de referencia, ante 

a ausencia dunha tradición legal escrita 

propia, o dereito romano, concretamente 

No Museo do Pobo Galego estase a 

formar, dende fai algún tempo, un arquivo 

con fondo antigo, procedente na súa 

maior parte, de doazóns privadas Entre a 

documentación, podemos destacar dous 

pergameos que conteñen parte dun antigo 

códice bilingüe do Liber Iudiciorum ou 

Fuero Juzgo, propiedade de Ricardo Blanco 

Cicerón e doados ó Museo xunto con outros 

documentos, polos seus herdeiros, a familia 

Acuña Castroviejo. 

Os pergameos foron publicados por 

primeira vez por López Ferreiro na obra 

“Fueros Municipales de Santiago y su 

Tierra” onde realiza un pequeno estudo 

e transcrición dos textos que lle facilita 

“Jacobo Pedrosa de Ulloa... y que pertene-

cieron á un Códice que contenía el texto 

latino del Fuero Juzgo, intercalando en 

cada Ley la correspondiente traducción en 

romance2”.

López Ferreiro menciona no libro a exis-

tencia de seis folios con fragmentos do Libro 

III, Tit. 5º e 6º; Libro IV, Tit. 1º; Libro VII, 

Tit. 1º, 2º e 5º, do Liber Iudiciorum ou Fuero 

Juzgo cuxa particularidade máis destacable 

1 Nome dado ó codice polo profesor Otero Varela en honor o seu descubridor.
2 LÓPEZ FERREIRO, A.; Fueros municipales de Santiago y su tierra, pp. 695-710. 
3 Ibidem

o dereito posclásico ou baixoimperial.4. 

O primeiro monarca en dictar un código 

legal foi Eurico (466-488), aínda que xa con 

anterioridade Teodorico promulgara algu-

nhas leis comúns para a poboación visigoda 

e hispanorromana. O texto de Eurico mestu-

raba o dereito romano vulgar cas costumes 

visigodas.

Posteriormente Alarico, no ano 506 

realiza un novo código denominado Código 

Alarico o Breviario Aniano, mais romani-

zado, aprobado pola asemblea de bispos e 

referendado polo ministro Aniano. Neste 

texto recóllense unha serie de leges e iura 

romanos e constitúese como unha continua-

ción do incompleto Codex Teodosiano.

Leovixildo (568-586) retoma a labor 

lexisladora e compiladora dos seus antece-

sores e realiza o denominado Codex Revisus, 

un novo código baseado no Código de 

Eurico, revisado e máis romanizado, cunha 

tendencia máis unifi cadora. Será durante o 

4 Existen diferentes teses sobre a formación e vixencia do dereito godo; unhas, as tradicionalistas, defenden a personalidade do Dereito 
godo, é decir, manteñen que durante un período de tempo existíu unha dualidade de leis, as que rexían ó pobo godo e as que lexilaban 
ós hispanoromanos, outras teses, as revisionistas, defenden que a lexislación escrita do reino visigodo alcanzou un ámbito de vixencia 
territorial, de aplicación xeral e ca promulgación dun novo código derogábase o anterior.

Fuero Juzgo. Anotacións a marxe e “signum manum”. Fondo Blanco Cicerón

reinado de Recesvinto (653-672) cando se 

cree o denominado Liber Iudiciorum, resul-

tado da asimilación e compilación de leis 

polos distintos monarcas e que foi promul-

gada por Recesvinto, sendo revisado por 

San Braulio e aprobado no VIII Concilio 

de Toledo no ano 654. Este era un texto 

eminentemente práctico, de carácter xeral e 

de validez en todo o territorio, onde se reca-

daban 500 leis, 300 procedentes do Código 

Levixildo, e 200 compiladas por Chisdan-

vinto e Recesvinto, divididos en 12 libros, 

seguindo a estructura do Código de Teodosio, 

precedidos dun proemio e onde cada un dos 

libros contiña varios Títulos, que indicaban 

a materia ou tema a tratar, subdivididos, a 

vez, en pequenos apartados. 

As leis abarcaban aspectos tan variados 

como a labor e función do bo lexislador (L. 

I), os xuízos (L.II), os casamentos e nace-

mentos (L.III), as liñaxes (L.IV), as compras 

e vendas (L.V), as penas e castigos (L.VI), 

os furtos e enganos (L.VII), o comercio (L. 

XI), e a regulación e “defensa da fe” contra 

os xudeus.

 A codifi cación vai dende aspectos 

do dereito procesual, penal, privados ata 

algúns do dereito público, conxugando o 

dereito romano teodosiano e o dereito de 

base consuetudinario propio. 

Ervigio, no ano 680 modifi ca e revisa no 

XII Concilio de Toledo o Liber Iudiciorum.

A parte da edición ofi cial e as poste-

riores revisións de Égica ou Érvigio, dende 

o século VII o Liber Iudiciorm sufriu nume-

rosas modifi cacións e alteracións producidas 

polas actuacións de xuristas “anónimos”, 

feito que dará lugar a forma “vulgata” do 

texto e que permanecerá vixente o longo de 

toda a Idade Media.

A chegada dos musulmáns no 711, 

supuxo a ruptura da unidade territorial. 

A inexistencia dun poder político forte e 

unitario capaz de cohesionar e unifi car as 

distintas poboacións da España cristiá será 

a causa da aparición dunha gran diversi-

dade de ordenamentos xurídicos, “tendentes 

a formas de autogobierno desembocando en 

los consiguintes abusos señoriales” 5, a vez 

que facilita a aplicación dun dereito consue-

tudinario e de carácter localista, moi diver-

sifi cado que aínda en moitos casos teñen 

como base o antigo Liber Visigothorum. 

A penetración na Península, durante 

a Baixa Idade Media, dunha nova cultura 

de xuristas formados no Dereito Romano 

Canónico, en centros como os de Bolonia 

ou Francia, e que actúan como asesores 

de reis e príncipes ou ben como xuíces ou 

redactores das novas leis, supón o inicio 

dunha nova etapa na historia do dereito 

español, tendente ó centralismo e unifi ca-

ción do dereito. Este “novo” dereito, máis 

técnico e menos literario có dereito tradi-

cional, convértese no eixe vertebrador do 

estado, elemento indispensable para levar a 

cabo o proceso de unifi cación territorial tan 

ansiado.

Aínda así durante os séculos XIII e XIV 

continuaron coexistindo no territorio distintos 

ordenamentos xurídicos. Monarcas como 

Fernando III, nun intento de superación 

deste pluralismo, outorgará as novas cidades 

reconquistadas un mesmo texto legal, o Liber 

5 OTERO VARELA, A.; El Códice López Ferreiro del Liber Iudiciorum.

Iudiciorum, modifi cado e adaptado nalgúns 

casos particulares, agora traducido ás distintas 

linguas romances co nome Fuero Juzgo.

As Partidas de Afonso X representan 

o triunfo do dereito romano-xustinianeo 

quedando o antigo dereito como elemento 

suplementario do dereito común ou como 

complemento dos dereitos locais.

Ó Museo do Pobo Galego só chegaron 

catro dos seis folios mencionados por López 

Ferreiro, concretamente os correspondentes 

ó Libro VII, De los Furtos e de los Enganos, 

partes do Tit. 1º, Tit. 2º e tamén partes do 

Tit. 5º, este último só na súa versión latina. 

O que máis chama a atención destas leis é a 

dureza e severidade dos castigos impostos, 

sobre todo no campo do dereito penal, exem-

plos como o recollido no Libro VII, Tit. II “el 

servo le furtara o quanto dano le fezera, et 

el servo receba C. azotes”6 son frecuentes. A 

servidume por parte do debedor insolvente 

ou o desterro tamén son castigos contem-

plados, aínda que de menor aplicación.

Son destacables as leis referentes á 

“infamia” e perxurio, que invalidan ó 

xulgado para dar testemuño, a delación 

infundada, prevaricación e a falsifi cación 

de documentos, todos eles castigados seve-

ramente, igual có furto.

A pesar da dureza das leis é curioso o 

especial fi ncapé que se fai sobre a “vontade” 

ou “intencionalidade” do delito xa que se 

considera que non se pode contemplar 

como delito aquela cousa feita sen intención 

a vez que tamén é salientable o intento de 

erradicar a antiga “Lei do Talión”, aínda que 

é probable que esta aplicárase como castigo 

noutro tipo de delitos. 

A maioría das leis contidas no códice do 

Museo son Antiguas Lee, polo tanto promul-

gadas con anterioridade a Recesvinto. 

Manuel de Lardizábal7 realizou unha clasifi -

cación das leis según a súa procedencia, así 

teríamos leis dadas directamente polo rei, 

as establecidas nos concilios, as leis antigas 

procedentes de códigos romanos, e por 

último leis das que se descoñece o seu artí-

fi ce; estas levarían a rúbrica “antiga”. Todas 

as leis posteriores a Recaredo levan o nome 

do monarca cas promulga.

Os dous pergameos son de textura 

rugosa, dura e pouco uniforme, formando 

un total de catro folios de 23x6 cm. pautados 

e sen foliación, divididos, cada un deles, en 

dúas columnas con 34 liñas.

6 L.VII, Tit. II, V
7 FUERO JUZGO o LIBRO DE LOS JUECES, pp. 9-14

Libro VII, Tit. 1, letra capitular decorada con 

fondo de fi ligrana vexetal

A letra do códice é gótica, clara e regular, 

con poucas unións e abreviaturas. As tintas 

empregadas, posiblemente de orixe metá-

lica, son diferentes, a de cor ocre para a 

redacción do texto e as tintas vermellas, 

verdes e azuis para as letras capitais ou 

epígrafes iniciais de cada título. A uniformi-

dade que se pode observar na escritura do 

texto fai pensar nunha única man na elabo-

ración do mesmo.

Outro aspecto destacable é a decoración, 

sinxela pero de factura fi na que aparece nas 

letras iniciais alternando as cores vermellas, 

moi brillantes, verdes ou azuis sobre un 

fondo de fi ligrana vexetal.

Nas marxes, bastante amplas, debúxanse 

uns curiosos símbolos, en forma de mans 

moi estilizadas que sosteñen un punteiro 

e cuxa función sería chamar a atención do 

lector sobre o que se está sinalando, identi-

fícanse como “signum manum” e son moi 

característicos dos documentos notariais 

dos séculos XII e XIII. Aparecen tamén 

pequenas inscricións e correccións posible-

mente de épocas posteriores.

En xeral o códice presenta un estado de 

conservación bastante bo, o feito de que 

“se hallasen sirviendo de forros de antiguos 

protocolos”8, permitiu que non se perdesen 

pero a manipulación e o paso do tempo 

fanse evidentes nas esquinas e nos bordes 

dos pergameos, o mesmo que no centro 

onde aparecen algunhas manchas de humi-

dade pero que non difi cultan a lectura.

Os carácteres paleográfi cos levaron a 

López Ferreiro a establecer o marco crono-

lóxico para o texto en torno o século XIII, 

concretamente nos últimos anos do reinado 

de Afonso IX, momento no que se empezan 

a realizar as primeiras traducións a lingua 

romance das leis, facilitando así a labor dos 

xuristas.

En defi nitiva, é indubidable o valor 

histórico do “notabilísimo códice gallego”, 

expresión empregada por Rafael de Ureña 

Smenjaud ó referirse ós pergameos tanto 

como fonte do dereito, xa que constitúe 

unha das contribucións visigodas mais 

relevantes ó mundo xurídico español, ou 

como, reivindica López Ferreiro, polo seu 

valor lingüístico, idea compartida polo 

profesor Otero Varela o afi rmar que “parece 

bastante claro que el Códice López Ferreiro 

es anterior a las traduciones ofi ciales, y 

tiene el aspecto de ser, precisamente el 

estadio intermedio de la evolución lingü-

ística sufrida en el Liber Iudiciorum hasta 

llegar a ser el Fuero Juzgo”9. 

8 LÓPEZ FERREIRO, A.; Fueros Municipales de Santiago y su Tierra pp. 695-710. 
9 OTERO VARELA, A.; El Códice López Ferreiro del Liber Iudiciorum: notas sobre la aplicación del Liber Iudiciorum y el carácter de los 
fueros municipales. 

Normas para presentación de orixinais

1.- Artigos. Os orixinais deberán enviarse a: 

ADRA. Revista dos socios e socias do Museo do Pobo Galego.

Museo do Pobo Galego

San Domingos de Bonaval

15703 Santiago de Compostela

2.- ACEPTACIÓN DE ORIXINAIS: O Consello Editorial de ADRA decidirá a aceptación ou 

non dos traballos presentados. Garantirase o anonimato dos autores e das autoras daque-

les traballos presentados e non publicados.

 A publicación dos artigos non dá dereito a remuneración ningunha.

 Os dereitos da edición son propiedade do Museo do Pobo Galego. Das fotografías e dos 

textos os autores e as autoras.

3.- PRESENTACIÓN: os artigos irán precedidos dunha folla na que fi gure. Nome dos autores 

e autoras, enderezo postal, teléfono e correo electrónico.

4.- FORMATO: os orixinais presentados deberá remitirse unha copia en formato dixital (que 

sexa compatíbel co programa word) e un exemplar mecanografado en DIN A4 por unha 

soa cara a 1,5 de espazo e en follas numeradas. Os artigos deberán ter o título e o nome 

dos autores e das autoras.

5.- EXTENSIÓN: os traballos non deberán superar unha extensión de 20 follas incluída a 

bibliografía e notas a pé de páxina.

6.- BIBLIOGRAFÍA: presentarase alfabeticamente ao fi nal do artigo. Exemplos:

BRAÑA REY, FÁTIMA (1998) “Adapatacións ou cambios. A sala do mar do Museo do Pobo 

Galego”. Antropológicas, nº2, Porto, pp. 141-156.

GONDAR PORTASANY, MARCIAL (1987) A morte. Santiago de Compostela, Museo do Pobo 

Galego.

7.- CORRECCIÓN DE PROBAS: os autores e as autoras recibirán unha soa proba de imprenta 

xa paxinada e terán un prazo máximo de dez días para a súa corrección.

